MONITRO CYFARPAR DRINGO CREIGIAU

___________________________________________________

SAIL RESYMEGOL
Rhaid archwilio’r HOLL gyfarpar â’r llygad cyn ei ddefnyddio bob tro, wrth ei rannu.  Mae hyn yn gyfrifoldeb i’r arweinydd sy’n rhedeg y sesiwn dringo.  Dylid rhoi gwybod i grŵp rheoli’r clwb am unrhyw gyfarpar sydd wedi’i ddifrodi neu ei golli.  Dylid rhoi’r gorau ar unwaith i ddefnyddio unrhyw gyfarpar sydd mewn cyflwr peryglus. 

__________________________________________________________________________

Dylai grŵp rheoli’r clwb yn archwilio’r holl gyfarpar dringo i ganfod arwyddion traul bob 4 mis. Bob tro y caiff cyfarpar ei archwilio, dylid ei gofnodi yn y dyddlyfr hwn a’i ddyddio a’i lofnodi.

Byddwn yn cydymffurfio â chanllawiau’r gwneuthurwr ar oes hwyaf y cyfarpar oni bai fod angen ei amnewid yn gynharach oherwydd traul. Cofnodir dyddiadau amnewid unrhyw gyfarpar newydd a gaiff ei stocio yn y dyddlyfr hwn. 

RHAFFAU
Dylid archwilio rhaffau i ganfod traul – â’r llygad a thrwy eu teimlo i ganfod a oes difrod mewnol.  Os oes unrhyw amheuaeth, dylid trin y rhaff fel un sydd wedi’i difrodi a chael gwared arni neu ei thorri fel y bo’n briodol.  Dylid golchi rhaffau pan fydd angen yn y peiriant golchi, gan eu golchi’n oer heb bowdr / hylif golchi!! 

SLINGIAU

Dylid eu harchwilio i ganfod traul, a chael gwared arnynt os oes hiciau neu doriadau sylweddol ynddynt.
HARNEISIAU A GWREGYSAU 
Rhaid archwilio dolennau clymu / pwyntiau cyswllt yn fanwl a rhoi’r gorau i ddefnyddio’r harnais os oes angen. Os oes traul neu frasbwythau bar sydd wedi treulio ar bwyntiau cryf ar yr harnais, gall hynny fod yn beryglus – dylid amnewid unrhyw harnais lle y gwelir hynny.

DOLENNAU CYSWLLT (KARABINERS)
Rhaid archwilio’r holl ddolennau cyswllt i ganfod traul (e.e. hiciau neu ymylon garw) ac i sicrhau bod y giât yn gweithio’n llyfn ac yn gadarn heb unrhyw lacrwydd.  Gellir defnyddio WD40 i iro mecanweithiau giât os oes angen.  Dylid golchi dolennau cyswllt mewn dŵr croyw os ydynt wedi bod mewn dŵr hallt.  Os yw dolennau cyswllt wedi disgyn yn bell, dylid eu harchwilio’n ofalus i ganfod difrod - os oes amheuaeth, dylid cael gwared arnynt.
HELMEDAU
Gwiriwch y strapiau a’r crud yn ogystal â’r gragen allanol i ganfod traul a chraciau. Rhaid cofnodi’r flwyddyn pryd y mae’n rhaid eu hamnewid.  

RHESELI

Rhaid iddynt gael eu harchwilio gan yr arweinydd sy’n eu defnyddio cyn ac ar ôl eu defnyddio bob tro.  Dylid archwilio dyfeisiau camio i sicrhau eu bod yn gweithio’n llyfn a’u hiro os oes angen.

DYFEISIAU ABSEILIO A CHLYMU

Dylid archwilio dyfeisiau siâp 8 i ganfod traul ac ymylon miniog, yn enwedig os ydynt wedi’u gollwng o uchder. Dylid archwilio dyfeisiau clymu i ganfod traul a chraciau.

